Тэма:   Асаблівасці архітэктуры і інтэр’ера беларускай хаты
Мэта:

 - абагульніць  і паглыбіць веды аб асаблівасцях архітэктуры старажытных беларускіх пабудоў, планіроўкі хаты; 

 -развіваць мастацкія здольнасці і творчую актыўнасць дзяцей.

Абсталяванне: плакаты і малюнкі па тэме( планы і агульны выгляд пабудоў, узоры рубкі хаты), мадэль хаты з дрэва, матэрыялы для творчай працы дзяцей.
Папярэдняя работа:

- Азнаямленне са старажытнабеларускімі і сучаснымі пабудовамі ў Беларусі.

- Работа творчых груп, якія рыхтуюць макеты элементаў беларускай хаты і паведамлені пра іх. 

                                              Ход занятка:
1. Арганізацыйны момант.

Настаўнік: 

   -Добры дзень , рабяты! Я вельмі рада бачыць вас сёння і хачу пажадаць плёну ў  працы.

 2. Уводная частка.

Настаўнік:

· Аб чым жа мы будзем з вамі сёння гаврыць? Каб вызначыць тэму нашага завочнага падарожжа, давайце  разгадаем крыжаванку, якую я вам падрыхтавала. Калі вы правільна адкажаце на ўсе пытанні крыжавнкі, атрымаеце адказ. Ітак, слухаем уважліва.
Заданні:
1.Сінонім да слова “Радзіма”?

2.Краіна, у якой ты жывеш?

3.Горад на Шчары?

4.Упрыгожванне ў выглядзе сонца або ромба(сімвал урадлівасці)?
5.Выраб ткацкага промысла?

6.Асноўны ўлюблёны знак беларускага ўзора?

7.Усе ўзоры ў народным мастацтве падпарадкаваны...?

8.Традыцыйны зімовы абутак селяніна?

9.Старадаўні беларускі ўзор?

10.Выраб ганчарства?

11.Што ўвасабляла дастатак,працавітасць, статус і аўтарытэт сям’і ў сельскай грамадзе?

12.Адзін з беларускіх промыслаў?

13.Гаспадарчы промысел?

14.Як называлі нашы продкі месца ў покуці?

  2. Асноўная частка. 

   Дык якая тэма нашай размовы? Правільна, - “Беларуская хата”.

   Перад намі стаіць задача:

· абагульніць  і паглыбіць веды аб асаблівасцях архітэктуры старажытных беларускіх пабудоў, планіроўкі хаты.

    А навошта, рабяты, нам ведаць, як жылі нашы продкі, як будавлі і ўпрыгожвалі свае хаты і двары, як сустракалі гасцей, чым частавалі?
  Вучні:

   - Калі беларус хоча ўсвядоміць сябе беларусам, ён рана ці позна звяртаецца да гісторыі, да культуры сваёй нацыі. Кожны чалавек павінен ведаць, дзе яго карані, адкуль ён родам, як жылі яго дзяды, прадзеды, як і чым частавалі гасцей, якія мелі звычаі і традыцыі.
  Настаўнік: Славіцца наш народ сваёй творчасцю. Сёння мы з вамі паспрабуем трапіць у бел. вёску, паглядзім як жылі нашы продкі.

   Беларуская вёска... Яна не такая, як на Украіне. У нас 20-30 двароў – гэта ўжо вёска. Ёсць і вялікія вёскі, двароў на 1500.
                                                   Яго двары высокія,

А аконцы маляваныя,

У яго сталы цісовыя,

                        Абрусы бялёвыя... (Жніўная песня)

   Гэтыя словы адносяцца да беларускай сядзібы. Нашы продкі былі людзьмі ўмелымі і ўсё для уласнага карыстання рабілі самі. Адметным прыкладам іх майстэрства з’яўляецца беларуская хата і двор, дзе ўсё прыдумана дзеля зручнасціжыцця, працы і адпачынку селяніна.
   Вучань:-Сялянскі двор ствараўся пад уплывам прыродна-кліматычных і эканамічных умоў і залежаў ад традыцый, якія існавалі на той ці іншай тэрыторыі краіны. Напрыклад, на захадзе Беларусі , дзе зямлі было мала ды каштавала яна дорага, усе гаспадарчыя памяшкані будаваліся ў адзін рад, як бы пад адзін дах. Гэты тып пабудоў называўся ланцужковым. На ўсходзе Беларусі пабудовы ўтваралі замкнёную кампазіцыю, якая мела выгляд вянка. Прыкладам такой кампазіцыі з’яўляецца сядзіба Якуба Коласа ў Альбуці. (Дэманструюцца малюнкі сядзіб. Вучні параўноўваюць іх, вызначаюць адметныя рысы).
  Настаўнік: - Як у народнай творчасці адлюстроўваецца матыў сялянскага двара або сядзібы? Прывядзіце прыклады.

  Вучань:- Сімвал двара ўвасабляецца ў выглядзе ромба з парасткамі, які часта спалучаецца з сімваламі зямлі, хлеба і чалавека. (Арнамент)

   Настаўнік: - Майстры рабілі хаты ўстойлівымі і трывалымі. Бярвёны складалі ў вянцы, высякаючы выемкі цяслом. Дарэчы, лес на бярвёны не пілавалі, а высякалі. Як вы лічыце чаму? Ад чаго залежалі памеры хаты?

    Вучань:- Высечаныя бярвёны менш псаваліся, чым пілаваныя. А памеры хаты залежалі ад памераў бярвён.
    Настаўнік:- За выключэннем некаторых вёсак Палесся, хату ніколі не беляць знадворку, а толькі ўнутры. У старой бел. вёсцы ёсць нешта дужа паэтычнае і задумлівае. На вуліцах і завулках растуць вялікія дрэвы, на сядзібах – векавыя дубы, усюды садкі і, калі не адразу за хатамі, то недзе на гарызонце, можна ўбачыць лясы ці пералескі. Шмат у нас зеляніны, шмат і вады.
   На Беларусі хату часта будуюць талакою. Як вы разумееце значэне гэтага слова?

 Вучань:- Талака – даўні народны звычай калектыўнай дапамогі ў гаспадарцы.

   Настаўнік: - Лесу на Беларусі ўсё яшчэ многа, таму хату будуюць з тоўстых і смалістых бярвенняў. Падлога, па той жа прычыне, не глінабітная, а з дошчак. Стрэхі рангей былі саламяныя, а ў некаторых мясцовасцях з чароту, бо ён даўжэй служыць. Цяпер часцей за ўсё можна ўбачыць дах з шыферу ці чарапіцы.

   Вы, напэўна звярнулі ўвагу на тое, што хату заўсёды будавалі вокнамі на вуліцу, а ўваход рабілі з двара.

   Вучань:- Амаль у кожнай беларускай вёсцы ёсць што паглядзець. Уявім сабе, што мы падыйшлі да адной з вясковых хат... Хатв селяніна была дбайна абаронена знакамі-абярэгамі, асабліва яе дах, ліштвы вокнаў, ганак і брама, тыя месцы, праз якія, паводле ўяўленя старажытнага славяніна, маглітрапіць у хату злыя духі. Самае высокае месца хаты – вільчак – быў завершаны выяваю свяшчэннай жывёлы альбо яе атрыбутам. Гэта магла быць галава каня (канёк), певень, рогі жывёлы, змяя. 
   На франтоне, якія сваімі абрысамі нагадваўкупал неба, абазначаліся нярэдка”тры сонцы” – сонца ранішняе, сонца паўдзённае і сонца вячэрнее. Краі карніза пакрываліся ажурнай разьбою, якая нагадвалахвалістую альбо зігзагападобную лінію – бездань, якая, паводле вераванняў нашых продкаў, ахоўвала неба.
   Шмат увагі аддавалася вокнам, праз якія маглі трапіць у хату ўсюдыісныя злыя духі. У сувязі з гэтым узнік такі важны элемент-абярэг, як ліштва. І зноў мы бачым тут і сонечныя знакі, і разны ўзор з расліным матывам, на якім сядзяць “птушкі-павы”. Прыгожыя былі ліштвы вясковых хат.                                 /

  Вучань:- Часта ганак аздабляўся разнымі  поручнямі і ўзорыстымі карнізамі – сімваламі дажджу і нябесных запасаў вады, а на дзвярах, ўто вялі ў дом, падвешваўся сонечны знак альбо конская падкова – яны адганялі злых духаў ад уваходу ў жыллё. Брама ў двор таксама пакрывалася разьбою або распісвалася. Над брамаю звычайна змяшчалі  “тры сонцы”, якія сімвалізавалі дзёны ход сонца па небе ад раніцы да вечара. Дом нашага продка быў ахоўным месцам ад зла, якое магло прыйсці са знешняга свету. 
     Настаўнік: - Чалавек  у доме знаходзіўся нібыта ў цэнтры Сусвету. Над галавою ў яго па “нябесным купале” – франтоне хадзілі “тры сонцы”, акружаныя “запасамі вады”, а ніжэй на ліштвах вокнаў, квітнелі “расліны”. І ўвенчваўся дом каньком – сімвалам самога Сонца. Вогненыя коні, паводле павер’яў нашых продкаў, “вазілі Краснае Сонца па небе”. У сярэдзіне хаты (на выпадак пранікненя злых сіл) усё таксама было пакрыта знакамі-абярэгамі – мэбля, посуд, абрусы, дываны, посцілкі, кросны, прасніцы і г. д.
      Вучань:- Жыццё чалавека пачынаецца з калыскі. У беларусаў на калыскіабавязковананосілі добрыя знакі прыроды. Часцей за ўсё гэта былі знакі начнога ходу сонца. Старвжытныя славяне лічылі, што сонца ноччу спускаецца да падземнага акіяна і плыве па ім на чоўне, які цягнуць качкі. Гэта падземнае сонца і павіна было ахоўваць немаўлятка.
     Над сталом, паблізу покуці, аздобленай расшытымі ручнікамі(абярэгамі), вісеў пад столлю так званы “павук”, сплецены з саломы ў выглядзе шара ці ромба. Яго звычайна дарылі маладой ся’і на шчасце. Мякка пабліскваў ён сваімі залацістымі адценямі, нібыта само сонца ўвайшло ў хату.

   Настаўнік: - Яшчэ шмат сімвалаў-абярэгаў было ў нашых продкаў. Але аб іх мы пагаворым на асобным занятку. Уявім, што мы зайшлі ў адну з вясковых хат..
   Вучань:- Спачатку трапляем у сенцы: тут могуць стаяць вёдры, цэбры, кашы і г. д. Дзверы наступаюць вядуць у каморку, дзе месцяцца рэчы для гаспадаркі: міскі, збанкі, гаршкі, таксама ступа, у якой таўклі крупы. На паліцах ляжалі розныя прыпасы. 
      Хата мела высокі парог і нізкія дзверы, што спрыяла захаванню цяпла. Дзверы рабілі з тоўстых колатых дошак і паварочваліся ў драўляных гнёздах на бегунах. Падлога ўяўляла сабой глінабітны ці зямны ток, на які летам у святочныя дні слалі аер. 

   Вучань:- Унутраны выгляд хаты ў кожнай мясцовасці меў сваю адметнасць, але ў асноўным усе хаты мелі два пакоі. У адным, халодным, елі і спалі летам, а зімою трымалі маладняк свойскай жывёлы. У другім пакоі, цёплым, які часцеё за ўсё знаходзіўся ў правай палове хаты, жылі зімой. Кут справа ад дзвярэй называўся “бабін”. Ля дзвярэй стаяла кадушка для вады з конаўкай, далей на лаве – драўляныя вёдры, даёнка, сальніца, апалушкі і інш. Над лавай на сцяне вісела кухоная паліца з посудам, побач –лыжачнік (драўляная планка з гнёздамі для лыжак). Каля самых дзвярэй на круку вісела паўсядзённая верхняя вопратка (кажух, курта, світка).  Тут мылі посуд і кухоныя рэчы, якія тут жа трымалі.Галоўнае месца ў хаце займала печ. У вуглу каля печы знаходзіўся качарэжнік – месца, дзе стаялі ухваты для гаршкоў, драўлянвя качарга(кавеня), чапяла, памяло, мяцёлка і інш. Над вусцем печы, пад столлю, замацоўвалася жэрдка(перасоўка), на якой сушылі адзенне, тканіну. Печ – гэта цеплыня, а таксама здароўе застуджанаму. А за печчу  па правай сцяне размяшчаліся ложкі або нары. Уздоўж астатніх сцен ставіліся шырокія лавы, на якіх можна было не толькі сядзець, але і спаць. Лавы сходзідіся на покуці. Яны служылі за сто гадоў і былі для беларусаў свайго роду сямейнай рэліквіяй. У час наваселля лавы ўрачыста пераносіліся са старой хаты ў новую. А пакідаліся лавы ў старой хаце, калі на іх паміраў хтосьці з членаў сям’і. На скрыжавані лаў, на покуці, ставілі хлебную дзежку, прыкрытую чыстым ручніком, - сімвал дастатку і дабрабыту. 
 Вучань:- Покуць(красны кут) найбольш шаноўнае месца ў хаце. На покуці развешвалі абразы, убраныя ўзорнымі ручнікамі(набожнікамі), пучкі асвечаных у царкве жытнёвых каласоў і траў. Нярэдка абразы памяшчалі ў бажніцу, зробленую ў выглядзе драўлянай шафкі. Покуць сімвалічна атаясамлівалася з усходам і поўднем, у той час як процілеглы кут (дзе стаяла печ) – з захадам і поўначчу. На покуці стаяў стол,   на якім пакідалі хлеб, прыкрыты ручніком ці абрусам.
   У кожнага было сваё месца за сталом.: на покуці – гаспадар дома, за ім – па старшынстве іншыя члены сям’і. Дарэчы сталы не засцілалі абрусамі, а скрэблі дабяла нажамі. Сярод мэблі, апрача лаў, палічак, кутняга стала, шырока ўжываліся ўслоны, зэдлікі, архаічныя табурэты (у форме куба), дзіцячыя стойкі, хадуны, калыскі.  У куце адводзілася месца для куфра або кроснаў(сімвал дабрабыту). 
   Вучань: - У зімовы час сялянская хата ператваралася ў рамесную майстэрню. Тут у кароткія дні і па вечарах пры святле лучніка ці каганца рабілі ложкі і посуд, плялі лапці і розныя ёмістасці, майстравалі прылады, пралі, ткалі, вышывалі, вязалі. Па словах аднаго сучасніка, “увесь жаночы пол, колькі-небудзь здольны трымаць у руках верацяно, з ранку да позняй ночы верціць і круціць ім ад Піліпавых загавін да вясновага Міколля”. 
     Настаўнік: - Шмат чаго можна яшчэ гаврыць на гэту тэму, але часу ў нас засталося не так ўжо і многа.

  3.Практычная частка: ( работа ў групах)

Распрацуйце макеты сімвалаў, якія ўжываліся на Беларусі для ўпрыгожваня сялянскай хаты.
      1гр.-малюнак сонца (на франтоне);
      2 гр.-раслінны арнамент для аканіц ;

      3 гр.- вылепіць з пластыліну арнамент для вільчыка ў выглядзе    

                пеўня ці коніка;

      4 гр.- распрацуйце малюнак арнаменту для разьбы на дрэве для 

                ўпрыгожваня інтэр’еру хаты.

 (Кожная група дэманструе свой выраб, расказвае аб змесце твора і прыёмах яго выканання)
  4. Падагульненне.

Пытані і заданні:
· Чаму чалавек надае асобую ўвагу арганізацыі інтэр’ера ў сваім жыллі?

· Дзе размяшчаўся красны кут,  як ён афармляўся?

· Раскажыце пра спосабы асвятлення хаты.

· Назавіце сімвалы-абярэгі бел. селяніна.

· Ці змяніўся інтэр’ер беларускай хаты? Якія змены адбыліся?

· Навошта мы з вамі сёня цэлую гадзіну патрацілі на вывучэнне інтэр’еру бел. хаты? Патрэбна гэта ці не? Чаму?

    5. Дамашняе заданне.
Існаваў у старыну абрад “Жаніцьба коміна(або светача)”.
Паспрабуйце знайсці аб ім якую-небудзь інфармацыю. 

                                                                                              Дзякую за ўвагу!

